
 

 

O‘zbek tilining xalqaro maydondagi 

nufuzi: tarix, bugun va istiqbol 1 

 

ALISHER NAVOIY NOMIDAGI TOSHKENT 

DAVLAT O‘ZBEK TILI VA ADABIYOTI 

UNIVERSITETI AKADEMIK LITSEYI 
 

 
 

 
 
 
 
 
 
 
 
 

O‘zbek tilining 

xalqaro maydondagi 

nufuzi: tarix, bugun 

va istiqbol 
 

Xalqaro ilmiy-amaliy anjuman 
 
 
 
 
 

24-oktyabr 

2025-yil 



 

 

O‘zbek tilining xalqaro maydondagi 

nufuzi: tarix, bugun va istiqbol 2 

О‘ZBEKISTON RESPUBLIKASI OLIY TA’LIM, FAN VA 

INNOVATSIYALAR VAZIRLIGI 

 

ALISHER NAVOIY NOMIDAGI TOSHKENT DAVLAT O‘ZBEK 

TILI VA ADABIYOTI UNIVERSITETI AKADEMIK LITSEYI 
 

 

 

O‘ZBEK TILINING XALQARO MAYDONDAGI NUFUZI: TARIX, 

BUGUN VA ISTIQBOL 

 

ВЛИЯНИЕ УЗБЕКСКОГО ЯЗЫКА НА МЕЖДУНАРОДНОЙ 

АРЕНЕ: ИСТОРИЯ, СОВРЕМЕННОСТЬ И ПЕРСПЕКТИВЫ 

 

THE PRESTIGE OF THE UZBEK LANGUAGE IN THE 

INTERNATIONAL ARENA: HISTORY, PRESENT, AND FUTURE 

 

Xalqaro ilmiy-amaliy konferensiyasi maqolalar toʻplami 
 

 

 

 

 

OCTOBER 24, 2025 



 

 

O‘zbek tilining xalqaro maydondagi 

nufuzi: tarix, bugun va istiqbol 3 

УДК:811.512.133(091)(100)(08) 

Bugungi kunda “O‘zbekiston-2030” strategiyasining asosiy vazifalardan biri – ilmiy izlanish 
yutuqlarini amaliyotga joriy etish yo‘li bilan fan sohalarini rivojlantirish, ya’ni xalqaro ilmiy 
hamjamiyatda e’tirof etilishiga xizmat qilishdir. O‘zbekiston Respublikasi Prezidentinnig 2020-yil  20-

oktyabrdagi  “Mamlakatimizda o‘zbek tilini yanada rivojlantirish va til siyosatini takomillashtirish 
chora-tadbirlari to‘g‘risida”gi PF-6084-son farmoni ijrosini ta’minlash hamda ta’lim jarayonida o‘zbek 
tili va adabiyot fanlarini o‘qitishda innovatsion metodlardan foydalanish va o‘qituvchilarga uslubiy 
yordam ko‘rsatish maqsadida 2025-yil 24-oktyabrda o‘tkaziladigan “O‘zbek tilining xalqaro 

maydondagi nufuzi: tarix, bugun va istiqbol” mavzusidagi Xalqaro  ilmiy-amaliy anjumanning 
maqolalar to‘plamini e‘lon qiladi.  Mazkur ilmiy maqolalar to‘plamida o‘zbek tili tarixi va uning xalqaro 
aloqalardagi o‘rni, hozirgi o‘zbek tilshunosligining dolzarb muammolari, akademik litseylarda  o‘zbek 

tili va adabiyotini o‘qitish metodikasi, turkiy xalqlar adabiyoti tarixi, turkiy tillarning rivoji va o‘zaro 
o‘xshashliklari, umumiy adabiy merosimizni ilmiy asosda chuqur  o‘rganish, madaniy aloqalarni 
zamonaviy texnologiyalar orqali kengaytirish, raqamli texnologiyalar davrida o‘zbek tilining 
imkoniyatlari, raqamli platformalar orqali integratsiyani amalga oshirishga oid fikrlar yoritib berilgan. 
To‘plamdan dunyo bo‘yicha taniqli turkiyshunos olimlar, universitetlar, akademik litseylar professor 

o‘qituvchilari, iqtidorli talabalar hamda o‘quvchilarning maqolalari ham o‘rin olgan.  

TAQRIZCHILAR:  

Normamatov Sultonbek Ermamatovich - Alisher Navoiy nomidagi Toshkent davlat 
o‘zbek tili va adabiyoti universiteti professori 

Ismailova Vasila Shuxratovna - Alisher Navoiy nomidagi Toshkent davlat o‘zbek 
tili va adabiyoti universiteti akademik litseyi  

ona tili va adabiyot o‘qituvchisi 

TAHRIR HAY’ATI:   

Adizov Bekjon Qo‘chchiyevich - Alisher Navoiy nomidagi Toshkent davlat o‘zbek tili  
va adabiyoti universiteti akademik litseyi direktori 

Aliqulova Dilbar Esanovna - Alisher Navoiy nomidagi Toshkent davlat o‘zbek tili va 
adabiyoti universiteti akademik litseyi  

o‘quv ishlari bo‘yicha direktor o‘rinbosari 

Baxtiyorov Qobuljon Odiljon o‘g‘li - Alisher Navoiy nomidagi Toshkent davlat o‘zbek 
tili va adabiyoti universiteti akademik litseyi  

ona tili va adabiyot o‘qituvchisi 

 

Mazkur to‘plam matni Alisher Navoiy nomidagi Toshkent davlat o‘zbek tili va adabiyoti 

universiteti Ilmiy-texnikaviy kengashining 2025-yil  30-oktyabrdagi 4-sonli ilmiy majlisida 

muhokama qilinib, nashrga tavsiya qilingan.  

 

Izoh: Maqolalarning ilmiy saviyasi uchun mualliflar o‘zlari mas’uldirlar. 

ELBEKNING LUG‘ATCHILIK FAOLIYATI HAQIDA  

Normamatov Sulton Ermamatovich 

Alisher Navoiy nomidagi Toshkent davlat o‘zbek tili va adabiyoti universiteti 
Filologiya fanlari doktori (DSc), professor. 

e-mail: Normamatov78@yandex.ru 

10.52773/tsuull.conf.2025.24.10/SPXH8691 

Annotatsiya. Maqolada ma’rifatparvar jadid adibi Elbekning lug‘atchilik 

faoliyati uning  “O‘zbek to‘la so‘zligiga materiallar” asari tahlili misolida yoritilgan. 

Shu asosda adibning XX asr boshlaridagi davr lug‘atchiligi rivojidagi xizmatiga 

baho berilgan.  

Kalit so‘zlar: leksik sath, leksik qatlam, morfemik sath, leksikografik 

tamoyil, termin, terminologiya, morfematik tuzilish. 

XX asrning dastlabki choragida faoliyat ko‘rsatgan ziyolilar oldida ilmiy-

adabiy muhitni yuzaga keltirish, adabiy merosimizni tadqiq va targ‘ib etish, 

zamonaviy til va adabiyotning nazariy asoslarini ishlab chiqish, adabiy jarayonni 

kuzatib borish hamda xalq og‘zaki ijodi bilan bog‘liq ilmiy tadqiqotlar yaratish kabi 

qator muhim vazifalar turar edi. Bu vazifalarning ijrosi yo‘lida Fitrat, A.Sa’diy, 

Vadud Mahmud, G‘ozi Olim Yunusov, Ashurali Zohiriy, Otajon Hoshim kabi 

ma’rifatparvarlar qatorida Elbek ham jiddiy faoliyat ko‘rsatdi. U o‘sha paytdagi 

O‘zbekiston Til va adabiyot ilmiy tekshirish institutining topshirig‘i bilan xalq 

og‘zaki ijodi namunalari, xalq dostonlari variantlarini to‘playdi hamda ularning tili 

va uslubini o‘rganishga kirishadi. Xalq og‘zaki ijodi materiallari asosida mingdan 

ortiq so‘zlarning izohli lug‘atini tuzib “Til problemalari” nomli jurnalda e’lon qiladi 

[1,95]. Keyinchalik bu asar “O‘zbek to‘la so‘zligiga materiallar” deya nomlanadi. 

Uning o‘zbek lug‘atchiligining tadrijiy takomilida muhim o‘rin tutuvchi mazkur 

asari tilimizning boy lug‘at zahirasini to‘plash, uni o‘rganish va keng xalq ommasiga 

yetkazish yo‘lida  to‘plagan boy materiallari, turkiy lug‘atchilik an’analari negizida 

o‘rgangan tajribasi asosida yaratilgan dastlabki izohli, qolaversa, morfem lug‘at 

namunasidir.  

mailto:Normamatov78@yandex.ru

Tilni xalq yaratadi. Demak, tilning jozibadorligi, ta’sirchanligi, sehri va butun 

borlig‘i xalq tilida mujassam bo‘ladi. Shuning uchun ham adabiy tilning qay 

darajada, qay holatda bo‘lishi uning umumxalq tili bilan munosabatiga bog‘liq. 

Elbekning xalq tilining nodir boyliklarini (so‘zlarni, atamalarni) to‘plash, ularni 

yangi shakllantirilayotgan adabiy tilga olib kirishdan ko‘zlagan asosiy maqsadi ham 

XX asr boshlaridagi o‘zbek adabiy tilini jonli xalq tili asosiga qurish, bu til, o‘z 

ta’biri aytganda, “yaxshi ishlangan, keng xalq ommasi bir-birini qulay 

onglayturg‘on va o‘z maqsadini shu til orqali yengil onglataturg‘on boy bir til” [2,7] 

bo‘lishi uchun kurashish edi. Muallif bu harakatlarining amaliy ifodasi sifatida 

imkon qadar xalq lahja va shevalaridagi sof turkiycha so‘zlarni to‘plashga, lug‘atlar 

tuzib ularning ma’nolarini izohlashga va keng xalq ommasiga yetkazishga bel 

bog‘laydi. 

 “O‘zbek to‘la so‘zligiga materiallar” asarining  muhim bir jihati lug‘atda 

adabiy tilning imlo, talaffuz, so‘z yasash va uni ishlatish me’yorlari haqida ham 

ma’lumotlar berilganligidir. Muallif mazkur asarida tilda qo‘llanayotgan so‘zlar, 

ularning yasalishi, hatto shakl yuzaga keltiruvchi (forma yasovchi) qo‘shimchalarga 

ham o‘zining munosabatini bildirib o‘tgan. 

Elbekning yuqoridagi fikrlarini tahlilga tortar ekanmiz, uning bu fikrlarida 

o‘zbek tilining morfem lug‘ati uchun dastlabki ma’lumotlar keltirilganligiga guvoh 

bo‘lamiz. 

Ma’lumki, til ichki va tashqi manba asosida boyib boradi. Ya’ni chetdan so‘z 

o‘zlashadi yoki til ichki imkoniyati asosida – so‘z yasalishi bilan yangi ma’noli 

leksik birlik paydo bo‘ladi. Bunda so‘z yasalishi tilda mavjud bo‘lgan material va 

imkoniyat asosida yangi so‘z hosil qilishni, lug‘at tarkibining boyishini nazarda 

tutadi. XX asr boshlaridagi milliy adabiy tilni shakllantirish va rivojlantirishni o‘z 

zimmalariga olgan jadid ma’rifatparvarlari adabiy tilda keng iste’molda qo‘llanib 

kelayotgan o‘zlashma so‘zlarning o‘rniga mumkin qadar sof turkiycha muqobillarini 

topishga va iste’molga kiritishga harakat qilar ekanlar, ayrim o‘rinlarda bunday so‘z 

va atamalarning turkiycha ekvivalentlari topilmaganda, o‘zbek tili so‘z xazinasini 

ichki imkoniyatlar asosida boyitish, ya’ni so‘z yasash orqali yangi so‘z va atamalar 

yaratishni kun tartibiga qo‘yganlar. Man shu maqsad talabidan kelib chiqib, Elbek 

asarning so‘zboshi qismida shunday yozadi: “...Endi bir qancha so‘zning o‘z 

tilimizdagi so‘z yasovchi qo‘shimchalari ustida boshlayman. Bizda so‘z yasovchi 

qo‘shimchalarning turlari juda ko‘p, ular, ya’ni so‘z yasovchilarning har birlarining 

o‘zlariga xos rollari bor, bularni o‘z o‘runlariga quyub, so‘z yasag‘onimizda bizdagi 

termin yasash chatoqliklarig‘a ancha yengillik keltirgan bo‘ladi. Men bularning 

muhumlarini quyida keltiraman, bular tub so‘zga qo‘shulub boshqa so‘zlar 

yasaydilar...” [3,44].  

Ko‘rinadiki, o‘sha davr og‘zaki va yozma nutqida ko‘pgina so‘z va 

atamalarning talaffuzi va imlosida turli chalkashlik va noaniqliklar, har xilliklar 

mavjud bo‘lgan. Bu kamchiliklar asosan o‘zlashtirilgan chet so‘zlarda, so‘z va 

terminlarning qo‘shib yoki ajratib yozilishida, asos va qo‘shimchalar imlosida, 

shuningdek, ayrim so‘zlarning yasalish strukturasida kuzatilar edi. O‘z navbatida, 

bu kamchiliklarni bartaraf etish uchun esa, alifbo va imloda, tilning leksik-semantik 

tuzilishi, grammatik qurilishida, qolaversa, so‘z yasalishida ma’lum bir qolip, 

aniqrog‘i, me’yorning ishlab chiqilishi va amalga tatbiq qilinishi lozim bo‘lar edi.  

O‘zbek tilidagi birgina so‘zlarning yasalishi bilan bog‘liq kamchiliklarni 

bartaraf etish maqsadida  o‘sha davrda unumli va unumsiz so‘z yasash xususiyatiga  

ega, o‘zi tomonidan so‘z yasovchi deya e’tirof etilgan 72 ta  morfemani keltiradi 

hamda ularning yangi so‘z yasalishidagi o‘rnini misollar asosida quyidagicha 

tushuntirishga harakat qiladi:  

   -v: bil-v, ko‘r-v; 

 -chi: terim-chi, taroq-chi; 

 -chil: so‘z-chil, ep-chil; 

   -sil: oq-sil;  

 -sin: chiran-sin, oz-sin; 

 -sira: uyqu-sira, kulum-sira; 

 -og‘on: chop-og‘on,  

 -arman: ol-arman, bor-arman; 

 -oq, -ak: qol-oq, kuz-ak; 

 -iq, ik: sol-iq, tesh-ik; 

 -gir, -kir: sez-gir, o‘t-kir; 

 -m, -im: kel-im, to‘pla-m;  

 -ar: chop-ar; 

 -g‘ish, -qish: sar-g‘ish, oq-ish;  

-tir, -dir: yoz-dir, kel-tir; 

 -ma: yoz-ma, os-ma; 

 -chiq (o‘yun-chiq, irgan-chiq);  

-chak, -choq: belan-chak, uyun-choq;  

-g‘ich, -gich: sur-gich, so‘r-g‘ich; 

 -ildi,-indi: top-ildi, sur-indi; 

 -namo: odam-namo, kishi-namo;  

-sumon: kishi-sumon, odam-sumon; 

-cha: erkak-cha, xotin-cha; 

 -chasig‘a: erkak-chasig‘a, xotin-chasig‘a; 

 -larcha: o‘rtoq-larcha, kishi-larcha; 

-cholish (chalish): xotin-chalish, erkak-chalish; 

-dak (-tak): bo‘l-dak; temir-tak; 

 -tik (-tiq): qo‘l-tiq, o‘lum-tik; 

 -vul: qoro-vul, yaso-vul; 

 -ch: o‘tun-ch; ishon-ch; 

-in: tiq-in, tola-n; 

 -loq: tosh-loq, qum-loq; 

-liq (-lig‘): quy-liq, yomon-lik;  

 -toy: suqtoy; 

 -liq, -lig‘: ot-lig‘, kuz-lik (Bu haqda mening ayrim fikrim bor, bu    

qo‘shumcha -li qo‘shumchasi o‘rnida kelishi bilan birga izohga muhtoj narsa); 

-li: mol-li, jon-li; 

-dor: pul-dor, soya-dor; 

-siz: pul-siz, jon-siz; 

 -aqay (-akay): so‘la-kay, so‘la-qay; 

 -rak (-roq): katta-rak, yosh-roq; 

 -qi (-g‘i, -ki, -gi): kish-ki, yoz-g‘i, turt-ki, kes-ki; 

 -sh: ko‘r-ish, jim-sh; 

 -la: taqsim-la, ko‘z-la; 

 -da: yol-da; 

 -zor: pichan-zor, olma-zor; 

 -mol: chida-mol; 

 -g‘ay (-gay): qara-g‘ay, kel-gay; 

  -qit (-g‘it): sol-qit; 

 -mas: qayt-mas; 

 -chiliq (-chilik): yurt-chilik, bechora-chilik; 

 -xo‘r: non-xo‘r, qon-xo‘r; 

 -g‘ali (-gali): olg‘ali, ko‘r-gali; 

 -soq (-sak): olim-soq, qurum-soq, er-sak; 

 -chan (-chang): uyal-chan, ko‘ylak-chang; 

 -sa: kel-sa, qulan-sa; 

 -bon: soya-bon, bog‘bon; 

 -qur (-kur): yov-qur; 

 -dosh (-tosh): yo‘l-dosh, ko‘kal-dosh; 

 -lab: kecha-lab, oy-lab; 

 -g‘uliq (-gulik): bor-g‘ulik, ko‘rgu-lik; 

 -ser: ser-tuk, ser-unum; 

 -o‘ta: o‘ta qora; 

 -eng: eng yaxshi; 

 -juda: juda yomon; 

 -g‘irt: g‘irt savodsiz; 

 -be: be-parvo; 

 -no: no-insof, no-qobil; 

 -nim: nim-jon; 

 -na: na-u, na-bu; 

 -bo: bo-baraka, bo-maza; 

 -arang: arang bordim; 

 -tum: tum qora, tum oq  kabi affiks va perfekslardir.    

Muallif o‘z fikrida davom etib, “...Termin yasag‘animizda, rus so‘zlarini 

qanday qo‘llash  masalasida o‘z tilimiz boylig‘ig‘a, uning so‘z yasash qoidalarig‘a 

murojaat qilg‘onimizda haligi qo‘shumchalarning berajak foydalaridan ko‘z yuma 

olmaymiz” [3,54], deb so‘zlar yasalishidagi har xilliklarni bartaraf etish taklifini 

ilgari suradi.  

Ma’lumki, har bir so‘zning morfemalarga ajralishi undagi qismlarning 

mauayyan davr tilida o‘zaro munosabatga kirisha olish xususiyatiga asoslanadi. 

Bunda lug‘at so‘zlarning morfematik sostavini o‘zida aks ettiradi va shu asosda 

morfem lug‘at yuzaga keladi. 

Elbekning leksik birliklarda so‘z yasalishini o‘rganishidan ma’lum bo‘ladiki, 

mazkur davrda ham affiksatsiya usuli bilan so‘z yasash usuli ustuvor bo‘lgan. O‘sha 

davrda leksema yasash uchun xizmat qilgan qo‘shimchalarning ko‘pchiligi bugungi 

kunda ham o‘z mavqeini saqlab kelmoqda. Biroq, muallifning yuqorida keltirgan 

ma’lumotlarida ayrim chalkashliklar, noaniqliklar ham kuzatiladi. Chunonchi, 

leksik usulda sifatlardagi orttirma daraja kategoriyasini hosil qiluvchi o‘ta, eng, 

juda, g‘irt, tim formalarini, ozaytirma daraja hosil qiluvchi -ish, -roq 

qo‘shimchalarini; bugungi kunda daraja-miqdor ravishi funksiyasini bajarayotgan 

arang leksemasini; fe’lning zamon, mayl, nisbat kabi kategoriyalarini hosil qiluvchi 

-g‘ali, -sa, -sin -arman, -gay, -dir, -tir shakllarini hamda -da kelishik qo‘shimchasini 

so‘z yasovchi affikslar deya baholanishi noto‘g‘ri talqinlardir.    Albatta, fonetik, 

leksik, grammatik me’yorlar qatorida, so‘z yasash me’yorlari ham endigina 

qaytadan shakllanayotgan mazkur davrda bunday kamchiliklarning mavjud bo‘lishi 

tabiiy edi. Uning masalaga ilmiy yondashib, muammolarni bartaraf etish, adabiy til 

me’yorlarini shakllantirish ishlarida jonbozlik ko‘rsatgani uning chinakam tilparvar, 

millatparvar ekanini yana bir karra isbotlaydi.  

So‘zlarning morfematik tuzilishini yaxshi o‘zlashtirish ularning imlosini, 

talaffuzini, yozilish qonuniyatlarini ham yaxshi o‘zlashtirishga imkon beradi. Bu 

narsani yaxshi anglagan muallif mazkur asarida so‘zlarning talaffuzi va imlosida bir 

xillikka erishish, buning natijasida ma’lum me’yorni keng xalq ommasiga singdirish 

maqsadida asos va qo‘shimchalar imlosi, so‘zlarning yasalish tiplari, morfemalari 

haqida  ma’lumotlarni keltirib o‘tgan. Bu manba o‘sha davr uchun o‘ziga xos 

morfem lug‘at vazifasini o‘tagan deyishimiz ham mumkin.  

Yuqoridagi fikrlar asosida xulosa chiqarishimiz mumkinki, Elbek bu boradagi 

xizmatlari bilan o‘zbek tilini leksikologik, leksikografik planda maxsus tadqiq 

qilgan, o‘sha davr lug‘atchilik tamoyillarini rivojlantirishga o‘z hissasini qo‘shgan 

lug‘atshunos jadid adibi sifatida  ko‘z o‘ngimizda gavdalanadi.  

Adabiyotlar: 

11 OʻZBEK TILI: MILLIY OʻZLIK VA XALQARO E’TIROF RAMZI - Eshnayeva Feruza Qarshiyevna 
Samarqand davlat  chet  tillar instituti akademik litseyi ona tili va adabiyot fani  oʻqituvchisi  

75-77 

12 İLİM ÜZERİNE - Zahro Mahmudova  Alisher Navoiy nomidagi Toshkent davlat o‘zbek tili va 
adabiyoti universiteti akademik litseyi Xorijiy tillar (turk) yo‘nalishi o‘quvchisi 

13 “CODEX CUMANİCUS”DA İŞLƏNƏN BƏZİ SÖZLƏRİN DİALEKTLƏRDƏ İZLƏRİ - İmanyar 
QULİYEV  AMEA Nəsimi adına Dilçilik İnstitutu, böyük elmi işçi, fil.ü.f.d. Bakı Avrasiya 

83-94 

II    ‘  . HOZIRGI O‘ZBEK TILSHUNOSLIGINING DOLZARB MUAMMOLARI 

14 ELBEKNING LUG‘ATCHILIK FAOLIYATI HAQIDA - Normamatov Sulton Ermamatovich  
Alisher Navoiy nomidagi Toshkent davlat o‘zbek tili va adabiyoti universiteti Filologiya fanlari 

96-102 

15 IS’HOQXON IBRAT ASARLARIDA IJTIMOIY-SIYOSIY,  MAISHIY LEKSIK QATLAM 
QO‘LLANISHIDAGI LISONIY VA NOLISONIY OMILLAR - Latipov Murotali Mannobovich 
Guliston davlat universiteti Filologiya fanlari bo‘yicha falsafa doktori (PhD), dotsent.  

103-107 

16 ZAHIRIDDIN MUHAMMAD BOBURNING O‘ZBEK TILI TARAQQIYOTIGA QO‘SHGAN HISSASI - 
Abbasova Mubina Alisher Navoiy nomidagi Toshkent davlat o‘zbek tili va adabiyoti universiteti  
stajer-tadqiqotchisi 

108-112 

17 FIZIOLOGIK HOLAT FE’LLARINING O‘ZBEK TILIDAN INGLIZ TILIGA TARJIMA QILISHDAGI 
MUAMMOLAR - Pulat Fozilov  Toshkent davlat o‘zbek tili va adabiyoti universiteti mustaqil 
tadqiqotchisi  

113-119 

18 DINIY LEKSEMALARNING SEMANTIK VA STILISTIK XUSUSIYATLARI TAVSIFI -Mirzayeva 
Mashxura Ravshanbek qizi  Farg‘ona davlat texnika universiteti 1-son akademik litseyi ona tili va 

120-124 

19 LINGVOPRAGMATIKANING  TILSHUNOSLIKDAGI O‘RNI  VA  RIVOJLANISH TENDENSIYALARI - 
Kobilov  Nomoz  O‘rolovich  Sharof  Rashidov nomidagi SamDU akademik litseyi ona tili va 
adabiyot fani o‘qituvchisi (PhD)  

125-128 

20 HOZIRGI O‘ZBEK TILSHUNOSLIGINING DOLZARB MUAMMOLARI - Abdurasulova 
Raximaxon Odiljon qizi  Namangan davlat pedagogika instituti akademik litseyi ona tili va 
adabiyot fani o‘qituvchisi 

129-131 

21 KULOLCHILIK LEKSIKASIDA  DETERMINATSIYA VA TERMINOLOGIZATSIYA HODISALARI  
Mamatkulova Zilola Rejabaliyevna  Farg‘ona davlat universiteti akademik litseyi ona tili va 

132-136 

137-143 

23 HOZIRGI O‘ZBEK TILSHUNOSLIGINING DOLZARB MUAMMOLARI - Tilovova Guljahon 
Dilmurod qizi  Shahrisabz davlat pedagogika instituti huzuridagi akademik litseyш ona tili va 
adabiyot fani o‘qituvchisi  

144-147 

24 “MUNOZARA” DRAMASIDA  QO‘LLANGAN BA’ZI UNDOV SO‘ZLARNING LINGVOPRAGMATIK 
TAHLILI - Usmonova Shaxnozaxon  Erkinjonovna  TDYU huzuridagi Namangan viloyati 

148-151 

25 O‘ZBEK TILIDA SINTAGMATIK MA’NO VA SINTAGMATIK MUNOSABAT, ULARNING 
IFODALANISH YO‘LLARI - Usmonova Huriniso Sharapovna, Namangan davlat universiteti 
professori  

152-156 

26 HID KONSEPTI - Qurbonov Akmaljon Tavakaljon o‘g‘li  Farg‘ona davlat universiteti akademik 
litseyi ona tili va adabiyoti fani o‘qituvchisi  

157-162 

27 METATIL VA TARIXIY TURKOLOGIYA: ‘AT-TUHFATUZ ZAKIYATU FIL-LUG‘ATIT-TURKIYA 

163-165 

o‘qituvchisi  

182-189 

32 O‘ZBEK TILSHUNOSLIGIDA YUKLAMALAR TADQIQI - Ismailova Dilnoza Shavkatovna 
Toshkent davlat tibbiyot universiteti 1- son akademik litseyi ona tili va adabiyot fani o‘qituvchisi  190-195 

33 O‘ZBEK TILIDAGI SINTAKTIK BIRLIKLARDA  KOMMUNIKATIV-PRAGMATIK MA’NO 
IFODALANISHI - Qazaqova Nozima Abdulboqiyevna, University of Business and Sciense 
dotsenti, filologiya fanlari bo‘yicha falsafa doktori  

220-230 



 

 

O‘zbek tilining xalqaro maydondagi 

nufuzi: tarix, bugun va istiqbol 495 

37 AKADEMIK LITSEYDA O‘ZBEK TILI O‘QITISHNING AN’ANAVIY VA ZAMONAVIY USULLARI - 
Botirova Soliyaxon Ro‘zivoyevna O‘zbekiston Respublikasi  Milliy gvardiyasi Toshkent 
“Temurbeklar maktabi” harbiy-akademik litseyi ona tili va adabiyot fani bosh o‘qituvchisi 

38 ADABIYOT DARSLARIDA ZAMONAVIY TEXNOLOGIYALARDAN FOYDALANISHNING 
SAMARADORLIGI - Urazova Nargiza Qurdashovna, TXVU akademik litseyi ona tili va adabiyot 
fani o‘qituvchisi, pedagogika fanlari bo‘yicha falsafa doktori (PhD) 

239-246 

39 O‘ZGA TILLI GURUHLARDA ALISHER NAVOIY HAYOTI VA IJODINI O‘RGANISH -Shomurodova 

pedagogika fanlari bo‘yicha falsafa doktori(PhD) (Qozog‘iston, Chimkent) 
Hulkar Hamroeva, O‘zbekiston davlat xoreografiya akademiyasi dosenti, filologiya fanlari 

59 SUN’IY INTELLEKT YORDAMIDA O‘ZBEK TILINI O‘QITISH: IMKONIYATLAR, USULLAR VA 

60 RAQAMLİ TEXNOLOGİYALAR İMKONİYATLARİ. “RAQAMLİ O‘ZBEKİSTON – 2030” 

63 ЦИФРОВАЯ ВИЗУАЛИЗАЦИЯ ТЕКСТА: СОЗДАНИЕ КОМИКСОВ ПО   РАССКАЗУ А. 

master’s student in Journalism Teacher of Uzbek Language and Literature at the M.S. Vosiqova 

67 RAQAMLI TEXNOLOGIYALAR DAVRIDA O‘ZBEK TILINING IMKONIYATLARI - Bahodirova 

V SHO‘BA. TURKIY XALQLAR ADABIYOTI TARIXI 

71 MUSTAQILLIK DAVRI O‘ZBEK –AZARBAYJAN ADABIY ALOQALARI: NIZOMIY “XAMSA” SINING 
TARJIMASI HAQIDA - Ashurova Gulbahor Nurullayevna, Alisher Navoiy nomidagi Toshkent 
davlat o‘zbek tili va adabiyoti universiteti dotsenti 

72 TURKIYADA ALISHER NAVOIY IJODINI O‘RGANISHNING YETAKCHI TENDENSIYALARI - 
Cho‘lliyeva Latofat Sevindikovna, ToshDO‘TAU tayanch doktoranti, ToshDO‘TAU akademik 
litseyi ona tili va adabiyot fani o‘qituvchisi 

419-438 

73 ИСТОРИЯ ЛИТЕРАТУРЫ ТЮРКСКИХ НАРОДОВ - Султанова Майя Туйчиевна, 
преподаватель АЛ САМ ГИИЯ Академический лицей Самаркандского Института 
Иностранных Языков Республика Узбекистан, г. Самарканд  

439-443 

74 ALISHER NAVOIY IJODINING TURKIY XALQLAR ADABIYOTIDA O‘RGANILISHI - Karimova 
Yulduz Baxtiyorovna (PhD), Farg‘ona davlat universitetiakademik litseyi ona tili va adabiyot fani 
o‘qituvchisi   

444-448 

75 ADABIY MUHITNING QODIRIY IJODIGA TA’SIRI - Abdilakimov Dilruxjon Rajab o‘g‘li 
Toshkent kimyo-texnologiyalari instituti akademik litseyi ona tili va adabiyot fani o‘qituvchisi  449-455 

76 O‘RXUN-ENASOY BITIKLARI ASOSIDA TURKIY XALQLAR ADABIYOTI TARIXI -Madaminova 
Rayhona Alisher qizi, Farg‘ona davlat universiteti akademik litseyi xorijiy tillar yo‘nalishi 
o‘quvchisi  

77 MAHMUD QOSHG‘ARIY VA UNING TURK ADABIYOTIGA QO‘SHGAN HISSASI - Madina Zokirova 
Shuhratjon qizi, Farg‘ona davlat universiteti akademik litseyi xorijiy tillar yo‘nalishi o‘quvchisi  460-463 

78 MAHMUD QOSHG‘ARIY – TURKIY TIL VA ADABIYOTINING ASOSCHISI  - Satimova Ra’noxon 
Habibullayevna, Andijon davlat tibbiyot instituti akademik litseyi ona tili va adabiyot fani 
o‘qituvchisi  

464-469 

79 YUSUF XOS HOJIBNING TURKIY XALQLAR ADABIYOTIGA QO‘SHGAN HISSASI - Ne’matova 
Benazir Adilbekovna, Farg‘ona davlat universiteti akademik litseyi xorijiy tillar yo‘nalishi 
o‘quvchisi  

470-473 

80 JAZBIYNING TURKIY DEVONI QO‘LYOZMALARI - Samadova Madina Zafarjon qizi, Alisher 
Navoiy nomidagi Toshkent davlat o‘zbek tili va adabiyoti universiteti akademik litseyi  
ona tili va adabiyot fani o‘qituvchisi  

474-479 

81 XIDIR DERYAYEVNING “QISMAT” ASARI TAHLILI -Xolmurodova Mahliyo, Termiz davlat 
pedagogika instituti o‘zbek tili va adabiyoti yo‘nalishi 4-bosqich talabasi  
 

480-482 

82 ILM VA ADABIYOTNING SINTEZI: "OLIM-SHOIR" MODELI - Akbarova Sayyora Sobirovna,  
Toshkent davlat texnika universiteti akademik litseyi ona tili va adabiyot fani o‘qituvchisi, 
Shamsiddinov Nasriddin Bahriddinovich, Toshkent davlat texnika universiteti akademik 
litseyi matematika fani o‘qituvchisi 

483-488 

83 YOSHLAR TARBİYASİDA MİLLİY TİLNİNG O‘RNİ VA AHAMİYATİ - GO‘ZALOY MAMEDOVA 
Jahon iqtisodiyoti va diplomatiya universiteti akademik litseyi oliy toifali,  ona tili va adabiyot fani  
o‘qituvchisi 
 

489-491 

 

 

 

 

 



 

 

O‘zbek tilining xalqaro maydondagi 

nufuzi: tarix, bugun va istiqbol 498 

 

 

 

 

 

 

 


